
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Йӧзлы тӧдчанлуна литература бӧрйӧм кузя экспертнӧй сӧвет йылысь” Коми Республикаса Веськӧдлан котырлӧн 2009 во сора тӧлысь 20 лунся 214 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Йӧзлы тӧдчанлуна литература бӧрйӧм кузя экспертнӧй сӧвет йылысь” Коми Республикаса Веськӧдлан котырлӧн 2009 во сора тӧлысь 20 лунся 214 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь  дас лун кольӧм бӧрын.
Коми Республикаса Юралысьлысь
могъяс недыр олӧмӧ пӧртысь 

Сыктывкар

2014 вося рака тӧлысь 21 лун
106 № 
Коми Республикаса Веськӧдлан котырлӧн 

2014 во рака тӧлысь 21 лунся 106 №-а шуӧм дорӧ 

СОДТӦД

“Йӧзлы тӧдчанлуна литература бӧрйӧм кузя экспертнӧй сӧвет йылысь” Коми Республикаса Веськӧдлан котырлӧн 2009 во сора тӧлысь 

20 лунся 214 №-а шуӧмӧ пыртӧм 
ВЕЖСЬӦМЪЯС
“Йӧзлы тӧдчанлуна литература бӧрйӧм кузя экспертнӧй сӧвет йылысь” Коми Республикаса Веськӧдлан котырлӧн 2009 во сора тӧлысь 20 лунся 214 №-а шуӧмын:

Йӧзлы тӧдчанлуна литературалысь творческӧй балаяс конкурс серти бӧръян пӧрадокын, мый вынсьӧдӧма шуӧмӧн (3 №-а содтӧд):

1) 6 пунктын:

а) 2 пунктувса “в” пунктулӧ “вич” кыв бӧрын содтыны “(бӧръяыс – эм кӧ)” кывъяс;

б) 5 пунктувса коймӧд абзацӧ “Коми Республикаса официальнӧй Ӧтуввез-порталын” кывъяс бӧрын содтыны “Ӧтуввез” юӧр да телекоммуникационнӧй везйын” кывъяс;

1) 7 пункт гижны тадзи:

“7. Конкурс серти бӧрйӧмын участвуйтӧм вылӧ заявкаяс примитӧмсӧ дугӧдан лунсянь 60 календарнӧй лун чӧжӧн Сӧвет видлалӧ заявкаяссӧ да на дорӧ сетӧм документъяссӧ, кутшӧмъясӧс индӧма тайӧ Пӧрадокса 6 пунктын.

Заявкаяссӧ видлалан кадколаст помасьӧм бӧрын 5 уджалан лун чӧжӧн Сӧвет лӧсьӧдӧ йӧзлы тӧдчанлуна литература лыддьӧг конкурсӧн бӧрйӧм вылӧ (водзӧ – йӧзлы тӧдчанлуна литература лыддьӧг) сетӧм быд бала серти дженьыд сюрӧсӧн сійӧс йӧзӧн видлалӧм могысь. Йӧзлы тӧдчанлуна литература лыддьӧг лӧсьӧдігӧн Сӧвет мыджсьӧ тайӧ Пӧрадоклӧн 3 да 4 пунктъясса положениеяс вылӧ.
Йӧзлы тӧдчанлуна литература лыддьӧг ӧтйӧза видлалӧмсӧ котыртӧ Коми Республикаса печать да юӧр сетан агентство (водзӧ – Агентство). Тайӧ могъяс вылӧ Агентство йӧзлы тӧдчанлуна литература лыддьӧг Сӧветӧн лӧсьӧдан лунсянь 10 уджалан лун чӧжӧн йӧзӧдӧ индӧм лыддьӧгсӧ  “Ӧтуввез” юӧр да телекоммуникационнӧй везйын Агентстволӧн официальнӧй сайтын (водзӧ – Агентстволӧн официальнӧй сайтын).
Ӧтйӧза видлалан формаяссӧ, тшӧтш ведомствоса ресурсъясӧн да  “Ӧтуввез” юӧр да телекоммуникационнӧй везйын торъя ресурсъясӧн вӧдитчӧм йылысь помшуӧм примитӧмсӧ, бӧрйӧ Агентство ачыс.
Йӧзлы тӧдчанлуна литература лыддьӧг ӧтйӧза видлалан кадколастсӧ урчитӧ Сӧвет да оз вермы лоны этшаджык 30 календарнӧй лунысь Агентстволӧн официальнӧй сайтын йӧзлы тӧдчанлуна литература лыддьӧглысь бала йӧзӧдан лунсянь.
Йӧзлы тӧдчанлуна литература лыддьӧг ӧтйӧза видлалан кадколастсӧ дугӧдан лунсянь 10 уджалан лун чӧжӧн Сӧвет видлалӧ ӧтйӧза видлалігӧн воӧм вӧзйӧмъяс да пасйӧгъяс да примитӧ помшуӧм, мый урчитӧ йӧзлы тӧдчанлуна литература лыддьӧг, медым лӧсьӧдны сiйӧс йӧзӧдӧм кузя план  (водзӧ – Сӧветлӧн помшуӧм), лӧсьӧдӧ йӧзлы тӧдчанлуна литература лыддьӧг ӧтйӧза видлалӧм серти воӧм вӧзйӧмъясӧн сводка (водзӧ – вӧзйӧмъясӧн сводка) Сӧветлысь видзӧдлассӧ либӧ йӧзлы тӧдчанлуна литература лыддьӧг кузя вӧзйӧмъяс абутӧм йылысь юӧрсӧ индӧмӧн.
Вӧзйӧмъясӧн сводкасӧ колӧ йӧзӧдны Агентствоӧн Агентстволӧн официальнӧй сайтын сійӧс лӧсьӧдан лунсянь 10 уджалан лун чӧжӧн.
Сӧвет гижӧмӧн юӧртӧ конкурс серти бӧрйӧмын участвуйтысьяслы конкурс серти бӧрйӧмын участвуйтӧм вылӧ заявка видлалан кывкӧртӧдъяс йылысь Сӧветӧн помшуӧм примитан лунсянь кык вежон чӧжӧн, мый урчитӧ йӧзлы тӧдчанлуна литература лыддьӧг, медым лӧсьӧдны сiйӧс йӧзӧдӧм кузя план.”;
3) 8 пунктса мӧд абзацын “Коми Республикаса печать да юӧр сетан агентство” кывъяс вежны “Агентство” кывйӧн.


